
Azaroan bosgarren inkesta egin genuen Gipuzkoako enpresen artean 2024rako enpleguaren eta 
kontratazioaren arloan zituzten aurreikuspenen berri izateko, eta eskatzen duten profil motari eta 

enpresek profil hori kontratatzeko duten zailtasunei buruz galdetu genien. 

AURKEZPENA

Confebasken barruan dauden hiru 
lurralde historikoetako enpresei aldi 
berean egindako inkesta horrek aukera 
emango digu, beste urte batez, eragile 
sozialei laguntzeko hezkuntzako-
prestakuntzako eskaintzaren plangintza 
egiten eta enpresei haien beharretara 
egokituta eta prestatuta dauden 
pertsonak bilatzen.

Horregatik, inkesta hau erantzun duten 
enpresei eskerrak eman behar dizkiegu 
eskainitako denboragatik. Haien parte-
hartzerik gabe, lan hau ezinezkoa 
zatekeen.
Inkestaren xedea da lan-merkatua eta 
haren beharrak hobeto ezagutzeko 
ekarpen enpresariala egitea, eta 
zuzenean kontratatzaileen pultsua 
hartzea: enpresena. Aurreikusitako 
jarduerari eta kontratazioari dagokionez 
dituzten aurreikuspenei, behar dituzten 
profil eta espezializazioei, eskatzen 
dituzten kualifikazio- eta prestakuntza-
beharrei eta 2024an beharko dituzten 
langileak aurkitzeko zailtasunei buruzko 
informazio bildu ahal izan dugu lehen 
eskutik.

Gipuzkoako enpresek 2023 amaieran 
2024rako adierazi zizkiguten jardueraren 
eta hazkundearen aurreikuspenak 
sendoak izaten jarraitzen dute, azken bi 
urteotan enpleguak hazkunde izugarria 
izan ostean, eta badirudi joera mantendu 
egingo dela desazelerazio arin eta 
logikoarekin: kontratazio-aurreikuspenak 
indartsua izaten jarraitzen du eta 
enpresen % 52k adierazi du 2024an 

pertsona gehiago kontratatzeko 
beharra duela, bai jarduera handituko 
duelako, bai jarduera berriak egingo 
dituelako. Horrez gain, erretiroa hartuko 
duten pertsonak ordezkatzeko edo 
txandatzeko eskaria handitu egingo 
da, eta 8.500 kontratu berri egingo dira 
horren ondorioz sektore pribatuan. 
Horietatik % 60 mugagabeak izango 
dira, gehienak lanaldi osokoak.
Erretiroagatik eta lagatzeengatik, 
itxierengatik eta/edo kaleratzeengatik 
egongo diren bajak kenduta, aurten 
4.100 enplegu garbi sortuko lirateke.

Hauek dira lanpostu berriak beteko 
dituzten okupazio-talde nagusiak: 
teknikari zientifikoak, ekoizpeneko 
teknikariak eta erdi-mailako 
arduradunak. Bete beharreko lanpostuen 
banaketa, halaber, honela banatzen da: 
% 55 Unibertsitateko eta Graduondoko 
Ikasketentzat (% 13 Masterrekoak eta 
% 4 Doktoretzak), % 18 Goi Mailako 
Lanbide Heziketako Prestakuntza 
Zikloentzat eta % 13 Erdi Mailako, 
Oinarriko eta Profesionaltasuneko 
Ziurtagirientzako Lanbide Heziketako 
Prestakuntza Zikloentzat. 

Eta, azkenik, % 80ra igo da kontratatzen 
duten eta beharrezkoak diren profil 
profesionalak aurkitzeko zailtasunak 
dituzten enpresen kopurua, funtsean, 
beharrezko prestakuntza edo 
espezializazioa aurkitzen ez dutelako, 
edo beharrezkoa den jarrera, prestutasun 
eta/edo interesik ez dutelako.

NECESIDADES DE EMPLEO Y PERFILES PROFESIONALES DE GIPUZKOA 2024

2024rako espero den jardueraren 
maila

Enpresen ia erdiak aurreikusten du 2024an salmentak igotzea edo mantentzea. Guztira +% 3 igoko 
dira batez beste.

Enpresa gehienek, % 48k (enpleguaren 
% 55ekin), aurreikusten dute 2024an 
salmentak mantentzea; enpresen % 41ek 
(enpleguaren % 35ekin) fakturazioa 
haztatutako (batez bestekoaren %11,5) 
handitzea espero dute; eta % 11k 
murriztea espero dute (-% 14,5 batez 
beste). 

Hala, fakturazioa +% 3 handituko da 
enpresa guztientzat batez beste.
Sektoreka, industrian, enpresen % 34k 
aurreikusten du fakturazioa handitzea; 
zerbitzuetan enpresen % 52k eta 
eraikuntzan % 33k. Bai industrian, 
bai eraikuntzan, gehienek uste dute 
fakturazioa mantendu egingo dela. 

Enpresen erdiek 
plantilla handituko 

dute 

Enpresen % 52k, enpleguaren % 
54rekin, aurreikusten du 2024an plantilla 
handitzea, % 36k mantentzea eta % 
10ek murriztea. 

Azken urteotan ohikoa izan den 
moduan, zerbitzuen sektorea izango 
da enplegu garbia sortzeko sustatzaile 
nagusia (guztizkoaren % 70, +% 1,7ko 
tasa), % 27 industrian (+% 2ko urteko 
tasa); aldiz, eraikuntzaren sektorean, 
+% 1,3 handituko da, hau da enplegu 
guztien % 3.

2024an espero diren salmentak (enpresen %, 
sektorearen arabera)

Enpleguak 2024an espero duen bilakaera, 
sektorearen arabera

Enpresen %, salmenten bilakaeraren arabera 2024an

 Salmentak

 Enplegua

 Salmenten hazk. %

Mantenduko daHandituko da Gutxituko da

 Industria

 Zerbitzuak

 Eraikuntza

Handituko da Mantenduko da Gutxituko da

 Guztira
 Industria

 Zerbitzuak

 Eraikuntza

Mantenduko daHandituko da Gutxituko da



2024KO GIPUZKOAKO ENPLEGUAREN BEHARRRAK ETA PROFIL PROFESIONALAK

Enpleguan eta kontratazioan 
aurreikusitako bilakaera 

2024an, soldatapeko 4.100 enplegu garbi sortzea aurreikusten da Gipuzkoako sektore pribatuan, 
% 1,7 gehiago 

Termino absolutuetan enplegua 
sortzeko sektore nagusia zerbitzuena 
izango da, 2.800 lanpostu berrirekin 
eta % 1,7ko hazkunde-tasarekin, 
batezbestekoaren antzera. Bolumenari 
dagokionez, enplegu gehienak 
gainerako zerbitzuetan (Hezkuntza, 
Osasuna eta beste zerbitzu batzuk) eta 
enpresentzako zerbitzuetan (jarduera 
profesional eta teknikoak, Laguntzaileak 
eta administrariak eta Informatika 
eta Telekomunikazioak) daude 
kontzentratuta, baina Ostalaritzan 
aurreikusten da hazkunderik handiena, 
eta txikiagoa Komertzioetan.

Atzetik dago industria 1.100 lanpostu 
garbirekin (% 2ko tasa), nagusiki 
sektore hauetan: makinak eta ekipoa, 
garraiorako materiala eta metalekoak ez 
diren gainerako industriak (elikagaiak, 
ehungintza, kimika, plastikoa, egurra, 
papera, eta abar). Material elektrikoan, 
elektronikoan eta informatikoan 
eskasagoa izango da lanpostuen 
kopurua eta Metalurgian eta artikulu 
metalikoen ekoizpenean, murriztu 
egingo da enplegu garbia. Bestalde, 
eraikuntza-sektoreak 134 enplegu garbi 
sortuko ditu, batez bestekoaren azpitik 
dagoen +% 1,3ko tasa. 

Enplegu berriak eta hazkunde tasa

Enplegu berrien kop. hazkundeen %

Metalezko ind.
Mekanizazioa

Industria 
sektoreko 

gainerakoak

Eraikuntza Merkataritza 
eta garraioa

Ostalaritza Enpresei 
zuzendutako 

zerbitzuak

Zerbitzu-
sektoreko 

gainerakoak



Aurreikusten da 8.500 pertsona berri kontratatzea, nagusiki jardueraren hazkundeari aurre egiteko 
sortutako enplegu berriarengatik.

2024an 8.500 kontratu aurreikusten 
dira, ia % 64, enpresek aurreikusitako 
jarduera zabaldu egin delako; jarduera 
berriak egingo dituztelako (kontratuen 
% 19) eta erretiroagatik egingo 
diren ordezkapen/txandatzeengatik 
(kontratuen % 17). 

2024rako, enpresek 2.200 erretiro 
aurreikusten dituzte Gipuzkoako sektore 
pribatuan. Horietatik % 63 ordezkatze- 
edo txandatze-kontratuen bidez 
ordezkatuko dira (asko murrizten du 
batezbesteko hori Zerbitzu laguntzaileen 
eta administratiboen ordezkapen 
txikiak).

Bestalde, 2.100 pertsona inguruk 
egungo lanpostua uztea aurreikusten 
da, bajagatik, enpresak itxi duelako 
edo kaleratzeengatik, batez ere, 
Metalurgian, Merkataritzan, Ostalaritzan 
eta Jarduera profesionaletan. 

Hala, enpleguaren hazkunde garbia 
4.100 pertsonakoa izango da 2024an. 

2024KO GIPUZKOAKO ENPLEGUAREN BEHARRAK ETA PROFIL PROFESIONALAK

 (*)Gipuzkoako sektore pribatuko soldatapekoak.

ENPLEGUA
2023

Bajak, itxierak/
kaleratzeak

Bajak 
erretiroak/
jubilazioak

Erretiroak
ordezkapenak

Enplegu berriak ENPLEAGUA Kontratu 
berriak

Sektore probatuko enplegu 
garbiaren igoera (2016-2024)

Enplegu beharrak inkestaren aurreikuspena (aurreko urtea)

Erregimen Orokorreko Gizarte Segurantzako afiliazioak (sektore 
pribatua)



Kontratazio mota eta hautatzeko 
metodoa

Langile berrien ia % 72 kontratu mugagabeen bidez kontratatuko da eta beste % 13 prestakuntza-
kontratuen bidez 

% 8.500 kontratu
Enpresek 2024an egitea 
aurreikusten dituzten 8.500 
kontratuetatik ia % 60 lanaldi 
osoko kontratu mugagabeak 
izango dira.

Lanaldi partzialeko kontratu 
mugagabeak edo aldizkako 
kontratu finkoak kontratuen % 5 
baino gutxiago.

Kontratazioen ia % 9 
ordezkapenagatik edo 
txandaketagatik dira.

% 13 prestakuntza-kontratuak 
edo dualak izango dira (1.000 
kontratu baino gehiago).

Kontratazioen % 16k 
iraupen jakin bat dute. 

Lanaldi osoko mugagabea

mugagabea lanaldi 
partzialean

Aldizkako-finkoa

ordezkapena/erreleboa

Praktiketan

produkzioaren zirkunstantziek eragindako iraupen mugatua

Dual formakuntzan

iraupen mugatua ordezkapenagatik/



Enpresaren arlo funtzionala eta 
kategoria profesionala

Enpleguen ia erdiak ekoizpeneko, muntaketako eta mantentze-lanetako langileentzat izango dira eta 
urtetik urtera igotzen doaz ingeniarientzako lanpostuak. 2024an, enpleguen % 31 izango dira 

Ekoizpeneko, muntaketako eta 
mantentze-lanetako sailak behar 
ditu eskatzen diren enpleguen % 45, 
batez ere zerbitzuetan, baina baita 
industrian ere (sektoreko enpleguen 
% 51 dira). Funtzio hori ia 6 puntu 
murriztu da 2022tik, baina 2020ko 
inkestaren maila gainditzen du.

Atzetik dago % 31rekin 
Ingeniaritzaren eta kalitatearen saila, 
zerbitzuen beharrengatik batez ere. 
Zerbitzuetan enpleguen % 32 dira, 
eta, industrian, enplegu-beharren 
% 27. Funtzio horrek gora egin du 
azken lau inkestetan jarraian (10 
puntu 2022arekin alderatuta, eta 20, 
berriz, 2018arekin alderatuta).

Gainerako sailen beharrak 
guztizkoaren % 10 baino baxuagoak 
dira. Logistikan eta erosketetan % 
7ra igo dira eta administrazioan ia 
% 6ra, baina ia bost puntu murriztu 
dira komertzializazioan, marketinean 
eta salmentetan, % 8 baino 
gutxiagora arte, % 3ra murriztu 
dira zuzendaritzan, plangintzan eta 
kudeaketan eta % 1 baino gutxiagora 
Giza Baliabideetan.

enplegua hazteko itxaropen 
handiagoak dituen saila

 Eraikuntza

Industria

 Zerbitzuak

 Ekoizpena, muntaila eta 
mantentze-lanak

 Ingenieritza eta 
kalitatearen kontrola

Komertzializazioa, marketin 
eta salmentak

Zuzendaritza, plangintza eta 
kudeaketa

Administrazioa

Logistika, erosketak eta 
hornikuntzak

Giza baliabideetan eta 
administrazioan



2024KO GIPUZKOAKO ENPLEGUAREN BEHARRAK ETA PROFIL PROFESIONALAK

Lanpostu berrien kategoria profesional nagusiak dira ekoizpeneko langileak, langile tekniko-
zientifikoak eta erdi-mailako arduradunak.  

2022arekin alderatuta gehien eskatzen 
diren kategoria profesionaletan 
aldaketarik egon ez den arren, 
goranzko joera dago langile tekniko 
zientifikoen kasuan (bigarren postuan 
dago, enpleguen % 20rekin); jaitsi 
egin da Ekoizpeneko teknikarien 
eskaria (lehenengoa da % 22rekin); eta 
hirugarren mantendu da erdi-mailako 
arduradunen eskaria (% 15). Okupazioen 
lehen hiru talde horiek bete beharreko 
lanpostu berrien ia % 60 hartzen dute.

Laugarren lekuan daude langile 
kualifikatuak (enpleguen % 14). Langile 
horien eskaria 2024an handitzea espero 
da, administrazioko laguntzaileenarekin 
batera (enpleguen % 14 eta kategorien 
artean hazkunderik handiena izan 
duena).

Tarte batera daude kualifikaziorik 
gabeko langileak, enplegu berrien 
% 7 baitira, eta langile tekniko-
komertzialak (% 6,5). Azkenik, teknikari 
administratibo finantzarioak (% 1,6) eta 
kudeatzaileak eta/edo zuzendariak (% 
3,7) daude.

Sektoreka, Industrian Ekoizpeneko 
teknikariak (% 29) eta langile tekniko-
zientifikoak (% 21) dira nagusi. 
Zerbitzuetan, Ekoizpeneko teknikariak, 
langile tekniko-zientifikoak eta erdi-
mailako arduradunak nabarmentzen dira 
(% 19 bakoitza). Eta eraikuntzan, langile 
tekniko-zientifikoen eta langile tekniko-
komertzialen artean daude banatuta.

Eskatzen dituzten ikasketak eta 
prestakuntza-profilak

Lau kontratutik hiru goi-mailako ikasketak, unibertsitateko/graduondoko 
ikasketak eta goi-mailako prestakuntza-zikloak dituztenentzat izango dira

Kontratuen banaketa ikasketa-mailaren arabera

%
                          
Kontratu-kop.

Maila bakoitzean gehien eskatzen diren 10 ikasketak
Oinarrizko LH eta Lanbide 
Heziketa % Erdi-mailako LH % Goi-mailako FP %
Fabrikazio mekanikoa 34,7 Fabrikazio mekanikoa 37,7 Fabrikazio mekanikoa 36,8

Ostalaritza eta turismoa 25,9 Ostalaritza eta turismoa 10,4 Elektrizitate eta elektronika 19,1

Eraikuntza eta obra zibila 13,1 Informatika eta komunikazioak 8,0 Informatika eta komunikazioak 11,1

Instalazioa eta mantentze-lanak 13,1 Instalazioa eta mantentze-lanak 7,8 Enpresa administrazioa (5) 7,4

Zura, altzariak eta kortxoa 8,8 Kimika 7,7 Ostalaritza eta turismoa 4,4

Kimika 4,4 Elikagaien industriak 6,5 Instalazioa eta mantentze-lanak 4,3

Enpresa administrazioa (5) 7,8 Eraikuntza eta obra zibila 3,0

Elektrizitate eta elektronika 5,1 Elikagaien industriak 2,9

Eraikuntza eta obra zibila 2,6 Kimika 2,8

Zura, altzariak eta kortxoa 2,5 Osasungintza 2,2

Unib. Gradua % Master Unib. % Doctoretza Unib. %
Ingenieritza industriala (1) 25,8 ngenieritza industriala (1) 26,1 Beste Ingenitzak(4) 19,0

Enpresa administrazioa (5) 26,3 Beste Ingenitzak(4) 24,7 Informatika (3) 14,7

Ingenieritza elektronikoa (2) 15,6 Ingenieritza elektronikoa (2) 17,8 Ingenieritza elektronikoa (2) 14,4

Informatika (3) 13,1 Informatika (3) 13,7 Ingenieritza industriala (1) 14,1

Beste Ingenitzak(4) 9,0 Enpresa administrazioa (5) 5,5 Ciencias Físicas 9,5

Arkitektura 2,5 Arkitektura 4,1 Matemáticas y Estadística 9,5

Zientzia kimikoak 1,2 Zientzia fisikoak 2,8 Enpresa administrazioa (5) 5,2

Matematika eta estadistika 1,2 Matematika eta estadistika 2,7 Arteak eta humanitateak 4,9

Medikuntza/Farmazia 1,2 Arteak eta humanitateak 1,4 Biologia/ingurumen-zientziak 4,6

(1) Ingeniaritza mekanikoa, berrikuntzakoa, antolakuntzakoa eta diseinu industrialekoa. (2)Ingeniaritza 
elektronikoa,  elektrikoa, energia, ingurumena (3)  Informatika, datuen kudeaketa, AA, zibersegurtasuna eta 
multimedia (4) Ingeniaritza kimikoa, telekomunikazioa, robotika, fisika, biomedikuntza, zibila eta nautikoa (5) 
Administrazioa, enpresen kudeaketa, Merkataritza eta marketina.

 Zerbitzuak

Industria

 Eraikuntza

Unibertsitateko 
ikasleak eta post

Goi mailako LH

Erdi mailako LH 
edo oinarrizkoa

Batxilergoa edo 
baxuagoa



Ia lau kontratutik hiru goi-mailako 
ikasketak dituztenentzat izango dira, 
bai unibertsitateko eta graduondoko 
ikasketak dituztenentzat (% 55), bai 
Goi Mailako Prestakuntza Zikloak 
dituztenentzat (% 18), Industriak eta 
Zerbitzuak eskatuta. Bestalde, murriztu 
egin da Erdi Mailako, Oinarrizko eta 
Profesionaltasun Ziurtagirientzako 
Prestakuntza Zikloen profilen 
kontratazioa (%13) eta igo batxilergoko 
ikasketak edo baxuagoak dituztenen 
kontratazioa (% 13). Bi kasuetan, 
Zerbitzuetan eta Eraikuntzan izandako 
beherakadarengatik eta igoerarengatik 
izan da, funtsean.

Kontratuen kopuruari dagokionez, 
esan nahi du 4.600 kontratu 
Unibertsitateko eta graduondoko 
ikasketak dituztenentzat izango direla, 
1.500 baino gehiago Goi Mailako LH 
dutenentzat, 1.100 Erdi Mailako LH 
eta oinarrizkoa dutenentzat eta 1.100 
Batxilergoko ikasketak edo baxuagoak 
dituztenentzat. Azken horien kontratu 
ia guztiak zerbitzuen sektorean izango 
dira.

Hasiera batean 2022an aurreikusita 
zegoen kontratazioaren estimazioari 
dagokionez, dinamika interesgarri 
batzuk hauteman dira ehunekoen 
banaketan: 
•	 Aipatu dugun moduan, Batxilergoko 

ikasketak edo baxuagoak (lehen 
hezkuntza edo ikasketarik ez) 
dituzten pertsonen kontratazioa  
% 13ra igo zen 2024an. fenomeno 
hori zerbitzuen eta eraikuntzaren 
sektoreetan soilik gertatzen da.

•	 Erdi mailako prestakuntza-zikloak, 
oinarrizkoak eta profesionaltasun-
ziurtagiriak dituzten pertsonen 
kontratazioen ehunekoa 2024an 
% 13ra jaitsiko da berriro, azken 
sei urtetako kopururik baxuena, 
Zerbitzuetan eta Eraikuntzan 
izandako beherakadarengatik. Hala 
ere, industrian altu mantentzen 
da eta % 19ra igo da, familia 
hauengatik: ‘Fabrikazio mekanikoa’, 
‘Informatika eta komunikazioak’, 
‘Instalazioak eta mantentze-lanak’, 
‘Elektrizitatea eta elektronika’ eta 

‘Kimika’. Halaber, ‘Ostalaritza eta 
turismo’ sektorean ere igo dira.

•	 Goi Mailako Prestakuntza Zikloen 
eskaria ere % 18ra murriztuko da 
2024an, industrian kontratazio 
handiagoa izan arren (kontratazioen 
% 31 da. Industrian igo egin da 
kopurua 2022arekin alderatuta), 
‘Fabrikazio mekanikoa’, 
‘elektrizitatea eta elektronika’ edo 
‘Informatika eta komunikazioak’ 
familiei esker. Zerbitzuen sektorean 
ordea, atzerakada handia izan du 
eskariak, nahiz eta ‘Administrazioa 
eta kudeaketa’ eta ‘Ostalaritza eta 
turismoa’ familien eskaria mantendu.

•	 Unibertsitateko Ikasketentzat 
aurreikusitako kontratazioen 
bolumena handitu egin da sektore 
guztietan, baina zerbitzuen 
sektorean nagusiki. Hauek mantendu 
dira gehien kontratatutako profil 
gisa: ingeniaritza industriala 
(mekanika, berrikuntza, antolaketa 
eta diseinu industriala), ingeniaritza 
elektroniko eta elektrikoa (energia, 
ingurumena eta abar), beste 
ingeniaritza batzuk (kimikoa, 
telekomunikazioa, robotika, 
fisika, biomedikuntza, zibila eta 
itsasokoa), administrazioa eta 
enpresen kudeaketa eta marketina, 
informatika (datuen kudeaketa, AA, 
zibersegurtasuna eta multimedia) eta 
arkitektura.

•	 Aurten, Unibertsitateko Masterren 
kategoria ere bereizi da. Kontratuen 
% 13 ikasketa-maila horretakoak 
dira, gehienbat zerbitzuen arloan, 
eta Ingeniaritzako, Informatikako, 
Administrazioko eta Arkitekturako 
profilentzat.

•	 Eta, azkenik, doktoretza-ikasketak 
dituzten  pertsonen kategoria 
apur bat murriztu da, 320 kontratu 
aurreikusten baitira, zerbitzu 
profesional teknikoetan eta I+G 
arloan funtsean, Ingeniaritzako, 
Informatikako (AArekin lotuta), 
Fisika Zientzietako eta Matematikako 
profilekin lotuta.

Unibertsitateko graduen eskariak 3.200 kontraturi erantzungo die. Horitatik % 74 STEM 
profilentzat. 

Sektore pribatuan 2024an egitea 
aurreikusten diren unibertsitateko 
graduak dituzten pertsonen 3.200 
kontratazioetatik, % 66 ingeniaritzakoak 
izango dira; nagusiki, Ingeniaritza 
Industrialekoak (% 26), Ingeniaritza 
Elektronikokoak (% 16), beste ingeniaritza 
batzuetakoak (% 9), Informatikakoak (% 
13) eta arkitekturakoak (% 2,5).

STEM arloko beste ikasketa batzuk ere 
badaude lehen postuetan, besteak beste; 
Kimika, Matematikak eta Estatistika, 
Fisika edo Biologia/Ingurumen Zientziak 
(kontratuen % 4).

Azkenik, enpresen kudeaketarekin, 
ekonomiarekin eta zuzenbidearekin 
lotutako ikasketen eskariak handia izaten 
jarraitzen du eta unibertsitateko tituluen 
eskariaren % 27 baino gehiago pilatzen 
dute. Eta Turismoko eta Ostalaritzako 
ikasketek posizio altua lortu dute. 

Unibertsitateko graduondokoen eskaria mantendu egin da; kontratuen % 13 
masterrekoak dira eta ia % 4 doktoretzakoak.

Masterreko ikasketak dituzten 
1.000 pertsona baino gehiago 
kontratatzea aurreikusten da, % 
83 ingeniaritzatakoak (Ingeniaritza 
Industriala, Ingeniaritza elektronikoa, 
beste ingeniaritza batzuk eta 
informatika) eta % 7 beste STEM 
ikasketa batzuetakoak (Fisika, 
Matematikak eta Estatistika, Kimika edo 
Biologia).

Gauza bera gertatzen da doktoretzako 
unibertsitate-ikasketak dituzten 300dik 
gorako kontratuekin. Kontratu horien % 
62 ingeniaritzen arlokoak dira eta beste 
% 24 STEM ikasketen arlokoak. 
Gainera, Administrazioko eta enpresen 
kudeaketako graduondokoak ere 
eskatzen dira, eta, aurten, Arteak 
eta Humanitateak agertu dira, bai 
masterretan, bai doktoretzetan, eta 
Medikuntza doktoretzetan. 

STEAM
74%

(*) Kimika Zientzietako masterra/Biologiako doktoregoa/Ingurumen 
Zientziak. 
(**) Arkitekturako masterra/Medikuntzako doktoregoa

Unibertsitateko eta graduondoko ikasketetarako 
aurreikusitako kontratazioaren banaketa

Ingenieritza industriala (1)

Enpresen administrazioa (5)

Ingenieritza elektronikoa (2)

Informatika (3)

Beste ingenieritzak (4)

Arkitektura

Zientzia kimikoak

Matematika eta estadistika

Ostalaritza eta turismoa

Zientzia fisikoak

Besteak

Master Unib.

Doctor Unib.

Masterreko eta diktadurako ikasketen aurreikusitako 
kontratazioaren banaketa

Ingenieritza industriala (1)

Beste ingenieritzak (4)

Ingenieritza elektronikoa (2)

Informatika (3)

Enpresen administrazioa (5)

Zientzia fisikoak

Matematika eta estadistika

Arteak eta humanitateak

Zientzia kimikoak

Arkitektura

Besteak



Goi-mailako prestakuntza-zikloetan, hauek dira gehien eskatzen diren familiak: fabrikazio 
mekanikoa, elektrizitatea eta elektronika, Informatika eta enpresen kudeaketa.

Urtetik urtera dira LHko goi-mailako 
lau prestakuntza-ziklo horiek gehien 
eskatzen direnak eta horien ehuneko 
erantsia ase beharreko % 72ra iristen da, 
hau da, 1.100 kontratu inguru dira. 

569 kontratazio aurreikusten dira 
Fabrikazio mekanikorako goi-mailako 
zikloan; 296 Elektrizitatearen eta 
elektronikaren zikloan; beste 114 
enpresen kudeaketarako familietan 
(Administrazioa eta kudeaketa eta 
Merkataritza eta marketina) eta 
171 kontratazio Informatikan eta 
komunikazioetan.

Halaber, nabarmentzekoak dira 
aurten Ostalaritzaren eta turismoaren 
familian izandako 68 kontratazioak 
eta Instalazioen eta Mantentze Lanen 
familian 458 kontratu aurreikusten dira. 
Horien atzetik daude Eraikuntza eta 
obra zibila, Elikagaien industriak eta 
kimika.

Erdi-mailako prestakuntza-zikloetan gehien eskatzen diren adarrak dira Fabrikazio mekanikoa, 
Ostalaritza eta Turismoa eta Informatika.

Gehien eskatzen diren erdi-mailako LHko 
bost prestakuntza zikloak ase beharreko 
beharren % 72ra iristen dira, hau da, 612 
kontratu baino gehiago dira.  

Hala, 322 kontratazio aurreikusten 
dira Fabrikazio mekanikoaren zikloan, 
89 Ostalaritza eta Turismokoan, 67 
Informatikan, baita Instalazioan 
eta Mantentze-lanetan, Kimikan 
eta enpresen kudeaketan ere 
(Administrazioa eta kudeaketa eta 
Merkataritza eta marketina).

Horien atzetik daude Elikagaien 
Industriako, Elektrizitateko eta 
elektronikako eta Eraikuntza eta obra 
zibileko erdi-mailako zikloak. 

Goi-mailako heziketa-ziklorako aurreikusitako 
kontratazioaren banaketa

Erdi-mailako heziketa-ziklorako aurreikusitako 
kontratazioaren banaketa

Fabrikazio mekanikoa

Elektrizitatea eta elektronika

Informatika eta komunikazioak

Administrazioa eta kudeaketa

Ostalaritza eta turismoa

Arkitektura

Zientzia kimikoak

Matematika eta estadistika

Ostalaritza eta turismoa

Zientzia fisikoak

Besteak

Fabrikazio mekanikoa

Ostalaritza eta turismoa

Informatika eta komunikazioa

Instalazio eta mantentze lanak

Kimika

Elikagaien industriak

Administrazioa eta kudeaketa

Elektrizitatea eta elektronika

Komertzializazioa eta marketin

Eraikuntza eta obra zibila

Besteak



Hautaketarako jarrerak eta balioak

Enpresek bereziki baloratuko dute lanarekiko jarrera, Prestakuntza eta Laneko esperientzia. 

Inkesta honen aurreko edizioetatik ez 
da asko aldatu enpresek langile berri 
bat aukeratzeko garaian lehenesten 
dituzten alderdien gaineko balorazioa.  
Hala, enpresen % 92k langilearen jarrera 
aipatzen du lehenik (jarrera, prestasuna 
eta interesa) eta aurretik egindako 
inkestekin alderatuta berdin mantendu 
da.

Bigarren lekuan, hautagaiaren 
prestakuntza mantentzen da. Enpresen 
% 72k adierazi du hori eta aurreko 
inkestekin alderatuta garrantzi apur bat 
hartu du.

Hirugarren lekuan dago aurreko lan-

esperientzia. Enpresen % 69k aipatu du 
eta 2022arekin alderatuta garrantzirik 
handiena hartu duen balioa da (ehuneko 
+13 puntu).

Hiru balio horiek erantzun gehienak 
biltzeaz gain, garrantzia handitzea lortu 
dute.

Hautagaiak aukeratzeko enpresek 
lehenesten dituzten hiru alderdi 
horietatik distantzia jakin batera eta 
jaisten daude hizkuntzak (enpresen % 
19), hautagaiaren erreferentziak (% 
17), adina (% 4) eta kontrataziorako 
dirulaguntzak (% 1). Azken bi horiek 
balio oso txikiak dituzte. 

  Hainbat erantzuneko galdera da eta enpresek 3 erantzun aukera ditzakete gehienez ere. Ez dago 
desberdintasun handirik sektoreen artean

1

Kontratazio berri baten hautaketan lehenetsitako alderdiak 
(erantzunen %)

Hautaketan gehien estimatzen diren 
balioei, jarrerei eta gaitasunei1 
dagokienez ere, aurreko urtetako 
inkesten antzeko emaitzak dira eta hiru 
talde handi daude garrantziaren arabera. 

Lehen taldearen barruan daude 
‘Erantzukizun, diziplina, konstantzia eta 
lanerako gaitasuna’, ‘Lanarekiko jarrera 
proaktiboa eta positiboa’, ‘Polibalentzia, 
egokitzeko gaitasuna, malgutasuna 
eta mugikortasuna’ eta ‘Lan egiteko 
autonomia eta konfiantza nor bere 
buruarengan’. Enpresen % 41 - % 63 
inguruk aipatu dituzte horiek. 

Gainera, lehenengoaren kasuan, 2022tik 
hazkunderik handiena izan duena da eta 
lau edizioetako hazkunderik handiena. 
Hala ere, beste hiru kasuetan apur bat 
murriztu edo mantendu da adierazi 
duten enpresen ehunekoa.

Bigarren taldea ezar dezakegu enpresen 
% 20-% 26k adierazitako balioekin: 
‘Bezeroarenganako orientazioa’, 
‘Gaitasun sozialak, komunikatzeko 
erraztasuna eta talde-lanean 
aritzekoa’ eta ‘Arazoak aztertzeko eta 
konpontzeko gaitasuna’. Balio horien 
balorazioa murriztu egin da oro har 
2020tik.

Eta, azkenik, hirugarren taldeak jasotzen 
ditu enpresen % 10 baino gutxiagok 
adierazitako gainerako jarrerak: 
‘Lidergoa’, ‘Gaitasun digitalak’ edo 
‘Sormena, pentsamendu kritikoa eta 
berritzailea’.

Alde horretatik, ikusi beharra dago ea 
enpresek gehien baloratzen dituzten 
jarrera eta balioak eta ‘talentuak’ 
enpresetatik eskatzen duenaren artean 
desadostasunak dauden. 

1

Enpresek gehien baloratzen dituzten jarrerak 
(erantzunen %)

2024KO GIPUZKOAKO ENPLEGUAREN BEHARRAK ETA PROFIL PROFESIONALAK

Lanarekiko jarrera positibo eta proaktiboa

Erantzunkizuna, disziplina, konstantzia eta 
lanerako gaitasuna

Balioaniztasuna, egokitzeko gaitasuna, 
malgutasuna, mugikortasuna

Autonomia lanean, norbere buruarekiko 
konfiantza

Bezeroarenganako orientazioa

Gaitasun sozialak, komunikatzeko eta taldean 
lan egiteko gaitasuna

Aztertzeko eta arazoak konpontzeko 
gaitasuna

Lidergoa

Sormena, pentsamendu kritikoa eta 
berritzailea

Gaitasun digitalak



Kontratatzeko zailtasunak

Kontratatzen duten enpresen % 80k arazoak ditu beharrezkoak diren profil profesionalak 
aurkitzeko. 

Kontratatzen duten enpresen % 80k 
arazoak ditu kontratazioak egiteko, 
pertsona berri bat aukeratzerakoan ez 
duelako lehenetsitako alderdiren bat 
aurkitzen. 

Hori 2022an adierazitakoa baino 4 puntu 
eta 2018koa baino 5 puntu gehiago da

Beharrezko profilak aurkitzeko zailtasunak dituzten enpresen ehunekoa % 100era iristen da 
eraikuntzan, % 83ra zerbitzuetan eta % 75era industrian. 

2024an enpresek 2022an baino 
kontratatzeko prestutasun txikiagoa 
dutela kontuan izanik, gehiago 
dira azken urte honetan industrian 
kontratatzea planteatzen duten 
enpresak (% 68) zerbitzuen edo 
eraikuntzaren sektorean baino (% 60). 

Sektore horietako bakoitzean 
kontratatzea aurreikusten duten 
enpresen artean, eraikuntza-sektoreko 
enpresen % 100ek arazoak ditu behar 
dituen profilak aurkitzeko, industriako 
enpresen % 75ek eta zerbitzuetako 
industrien % 83k. 

Kontratatzeko zailtasunak

Ez dute 
kontratatzen

(%35)
kontratatzeko
zailtasunekin

(%80)

kontratatzeko
zailtasunik ez

(%20)

kontratatzen 
dute

(%65)

 Industria
 Zerbitzuak

 Eraikuntza

Kontratatzen 
duten enpresak

Kontratatzeko 
zailtasunekin

Kontratatzeko 
zailtasunik ez



Gabezia nagusiak prestakuntza eta/edo espezializazio falta, jarrera edo interes falta eta esperientzia 
falta dira oraindik ere.

Kontratatzeko dauden geroz eta 
zailtasun handiago horientzako 
enpresek aipatzen duten arrazoi nagusia  
“prestakuntza edo espezializazio falta” 
eta “jarrera, prestutasun eta/edo interes 
falta” dira. Erantzunen % 25 izan dira 
(enpresen % 55) eta pisu apur bat galdu 
dute 2022arekin alderatuta. Erantzunen 
eta enpresen ehuneko apur bat txikiagoa 
du “esperientzia faltak” baina garrantzia 
hartu du (erantzunen % 21 eta enpresen 
% 45). 

Ehuneko txikiagoa baina inkestaren 
aurreko edizioetan baino presentzia 
handiagoa du arrazoi honek: 

‘eskainitako soldatak ez ditu hautagaien 
aurreikuspenak betetzen’. Erantzunen 
% 9 izan dira arrazoi horrentzat, baina 
enpresen % 20k adierazi du.

Eta, amaitzeko, erantzunen % 5 edo 
gutxiago jaso dute hauek: “lanpostu 
desberdinetarako malgutasun/
polibalentzia falta”, “geografikoki 
mugitzeko prestutasun falta”, 
“hizkuntza falta” eta “laneko 
ordutegiekiko interes falta” (aurten, 
enpresa batek ere ez du aipatu 
“teknologia berrietara egokitzeko 
ezintasuna”).

Hainbat erantzuneko galdera da eta enpresek 3 erantzun aukera ditzakete gehienez ere.
2

Formakuntza/ 
espezialitatea

Jarrera/ gogoa/ interesa

Esperientzia

Ez du betetzen 
eskainitako soldata...

Ordutegiengatik 
desintersa...

Flexibilitatea...

Mugikortasunerako 
jarrera

Hizkuntzak



Adinaren kudeaketa 

Enpresen %80 baino gehiagok nahiago du 45 urtetik beherako pertsonak kontratatu. Enpresen 
%41ek Euskadin bizi ez diren pertsonak kontratatzea planteatu du

Ikusi dugun arren adina ez dela 
kontratazio berri bat egiteko garaian 
lehenesten den alderdietako bat (ez 
da enpresen erantzunen % 4ra iristen), 
kontratazio berri bat egiteko garaian 
badago gogoko adin jakin bat: enpresen 
% 80rentzat 45 urtetik beherakoak dira 
(enpresen % 42k erantzun du nahiago 
duela 35 urtetik beherakoak izatea eta 
% 40k 35 eta 45 urte artekoak), eta % 
16rentzat adinak ez du axola (2022ko % 
19tik jaitsi da). Alde horretatik, aurreko 
urteko inkestarekin alderatuta dagoen 
desberdintasun nagusia da ehuneko 9 
puntu murriztu dela 35 urtetik beherako 
pertsonak kontratatzea nahiago duten 
enpresen kopurua eta igo egin da 
hurrengo taldea nahiago dutenena (35-
45 urte).

Bestalde, inkestaren arabera 2024an 
egingo diren ia 8.500 kontratu 
horietatik, 1.400 inguru enpresek espero 
dituzten erretiroen % 63 ordezkatzeko 
izango dira (2.200 baja erretiroagatik). 
Erretiroen % 61 zerbitzuen sektorean 
dago aurreikusita, % 32 industrian eta % 
8 eraikuntzan. 

Hala ere, ordezkatzeko-kontratazioen 
bidez beteko diren erretiroagatiko bajen 
ehunekoa % 94koa da industrian, % 
85ekoa eraikuntzan eta soilik % 44koa 
zerbitzuetan.

Kontratatzeko adin gogokoenak

2024 2022

Ez-axola
Ez-axola

35 urte baino 
gutxiago

35 - 40 urte 
bitartean

45 urte baino 
gehiago

35 urte baino 
gutxiago

35 - 40 urte 
bitartean

45 urte baino 
gehiago



NECESIDADES DE EMPLEO Y PERFILES PROFESIONALES DE GIPUZKOA 2024

ERANSKINA - Eskatutako profilak

(1) Ingeniaritza mekanikoa, berrikuntzakoa, antolaketakoa eta diseinu 
industrialekoa. (2) Ingeniaritza elektronikoa, elektrikoa, energia, ingurumena (3) 
Informatika, datuen kudeaketa, IA, zibersegurtasuna eta multimedia (4) Ingeniaritza 
kimikoa, telekomunikazioa, robotika, fisika, biomedikuntza, zibila eta nautika (5) 
Administrazioa, enpresen kudeaketa, merkataritza eta marketina.




